
[bookmark: DQCIER01FD9B0B438EFF4297AEDD79676430967C]Att li jemenda l-Att dwar il-Protezzjoni tal-Annimali - projbizzjoni tal-qtil tal-flieles[footnoteRef:1]* [1: *	Notifikat skont id-Direttiva (UE) 2015/1535 tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informatika (ĠU L 241, tas-17.9.2015, p. 1). ] 

Datat it-18 ta’ Ġunju 2021
Il-Parlament Federali adotta l-liġi li ġejja:
 Artikolu 1
Emenda tal-Att dwar il-Protezzjoni tal-Annimali
L-Att dwar il-Protezzjoni tal-Annimali fil-verżjoni pubblikata tat-18 ta’ Mejju 2006 (Gazzetta tal-Liġi Federali I p. 1206, 1313), kif emendat l-aħħar bl-Artikolu 280 tar-Regolament tad-19 ta’ Ġunju 2020 (il-Gazzetta tal-Liġi Federali I p. 1328), huwa emendat kif ġej:
Wara § 4b, jiddaħħal § 4c li ġej:
“§ 4c
0. Huwa pprojbit li jinqatlu flieles ta’ tiġieġ domestiċiGallus gallus.
0. Il-projbizzjoni ma tapplikax 
1. f'każ li qtil tal-flieles
0. ikun ġie previst jew ordnat skont id-dispożizzjonijiet dwar is-saħħa tal-annimali jew 
0. ikun meħtieġ f’każijiet individwali għal raġunijiet tal-protezzjoni tal-annimali,
għall-flieles li ma jistgħux ifaqqsu,
[bookmark: DQCITD06C3D8BA1C83834739BDECAF2CA820FF18]għall-flieles domestiċi skont l-Artikolu 1(1)(a) tar-Regolament tal-Kummissjoni (KE) Nru 543/2008 tas-16 ta’ Ġunju 2008 li jistabbilixxi regoli dettaljati għall-applikazzjoni tar-Regolament tal-Kunsill (KE) Nru 1234/2007 f’dak li għandu x’jaqsam mal-istandards għat-tqegħid fis-suq tal-laħam tat-tjur (ĠU L 157 tas-17.6.2008, p. 46; ĠU L 8 tat-13.1.2009, p. 33), li ġie emendat l-aħħar bir-Regolament tal-Kummissjoni (UE) Nru 519/2013 (ĠU L 158 tal-10.6.2013, p. 74); u
fil-każ ta’ flieles,
li jkunu maħsuba għall-użu f’esperimenti fuq l-annimali jew 
li t-tessuti jew l-organi tagħhom ikunu maħsuba biex jintużaw għal skopijiet xjentifiċi.”
Il-paragrafu numru 6a li ġej jiżdied wara § 21(6): 
“(6a)	Sal-31 ta’ Marzu 2023, il-Ministeru Federali għandu jirrapporta lill-Kumitat Tekniku kompetenti tal-Bundestag Ġermaniż dwar l-istat tal-iżvilupp tal-proċeduri u l-metodi għad-determinazzjoni tas-sess fil-bajd tat-tiġieġ qabel is-seba’ jum ta’ inkubazzjoni.”
 Artikolu 2
Emendi oħra tal-Att dwar il-Protezzjoni tal-Annimali
L-Att dwar il-Protezzjoni tal-Annimali, emendat l-aħħar permezz tal-Artikolu 1 ta' dan l-Att, hu emendat kif ġej:
Ma’ § 4c jiżdied il-paragrafu 3 li ġej:
“(3) Mis-seba’ jum tal-inkubazzjoni ’l quddiem, hu pprojbit li, matul jew wara l-użu ta’ proċedura għad-determinazzjoni tas-sess fil-bajda tat-tiġieġ
1. isir intervent fuq bajda tat-tiġieġ, li jikkawża l-mewt tal-embrijun tat-tiġieġ, jew
[bookmark: DQCIGI1528CAB054FB5442C7A9CB746ADCDD803A]titwettaq interruzzjoni tal-proċess tal-inkubazzjoni, li tikkawża l-mewt tal-embrijun tat-tiġieġ.” 
Wara § 18(1) punt 6 jiddaħħal il-punt 6a li ġej:
“6a. kuntrarjament għal § 4c(3) jitwettaq intervent fuq il-bajda jew interruzzjoni tal-inkubazzjoni,”.
 Artikolu 3
Dħul fis-seħħ
Bla ħsara għall-paragrafu 2, dan l-Att jidħol fis-seħħ fl-1 ta’ Jannar 2022.
L-Artikolu 2 jidħol fis-seħħ fl-1 ta’ Jannar 2024.
Id-drittijiet tal-Bundesrat taħt il-kostituzzjoni huma b’dan ippreservati. L-Att stipulat hawn fuq huwa b’dan eżegwit. Dan għandu jiġi ppubblikat fil-Gazzetta tal-Liġi Federali.

